
Concello de Castroverde

Ampliación bolsa de traballo Traballador/a Social 
Exame tipo test

1. A Lei 13/2008, do 3 de decembro, de Servizos Sociais de Galicia contempla a definición de entidades prestadoras de servizos sociais no seu artigo: 

a) Artigo 2.3.

b) Artigo 66.
c) Artigo 29.

2. Para os efectos da Lei 13/2008, do 3 de decembro, de Servizos Sociais de Galicia, as entidades de iniciativa social son:

 a) Aquelas organizacións ou institucións non gobernamentais que xestionan centros ou desenvolven actuacións e programas de servizos públicos sen ánimo de lucro. 

b) Aquelas organizacións ou institucións non gobernamentais que desenvolven actividades de acción social sen ánimo de lucro.

c) Aquelas organizacións ou institucións non gobernamentais que están habilitadas para prestar servizos sociais con poboación en situación ou risco de exclusión social.

3. De conformidade co estipulado no artigo 52 da Lei 13/2008, do 3 de decembro, de Servizos Sociais de Galicia, o financiamiento do sistema galego de servizos sociais efectuarase mediante: 

a) Os orzamentos xerais da comunidade autónoma e os orzamentos das entidades locais.

b) Os orzamentos xerais da comunidade autónoma, os orzamentos das entidades locais, os prezos públicos correspondentes e calquera outra achega pública ou privada destinada a fins de servizos sociais, dacordo con o establecido na normativa que resulte aplicable.
c) Os orzamentos xerais da comunidade autónoma, os orzamentos estatais, os prezos públicos correspondentes e calquera outra achega pública ou privada destinada a fins de servizos sociais, dacordo co establecido coa normativa que resulte aplicable. 

4. Segundo o Título V da Lei 13/2008, do 3 de decembro, de Servizos Sociais de Galicia, a calidade do sistema galego de servizos sociais terá sempre como referente: 

a) Grao de cumprimento dos obxectivos de cobertura de necesidades.

b) Grao de cumprimento dos obxectivos de cobertura de necesidades e xestión de recursos. 

c) Nivel de satisfacción das necesidades das persoas en relación cos servizos sociais. 

5. O Catálogo de servizos sociais segundo o artigo 11 da Lei 13/2008, do 3 de decembro, de Servizos Sociais de Galicia está integrado por: 

a) Intervencións ou servizos de carácter técnico-interdisciplinar.

b) Prestacións de natureza material ou tecnolóxica.

c) O catálogo de servizos sociais non está regulado nese artigo.
6. A definición: “teñen un carácter local, aberto e polivalente e constitúen a vía normal de acceso ao sistema de servizos sociais, garantindo a universalidade do sistema e a súa proximidade ás persoas usuarias e aos ámbitos familiar e social”, corresponde, segundo a Lei 13/2008, do 3 de decembro, de Servizos Sociais de Galicia, a: 

a) Servizos sociais comunitarios básicos.
b) Servizos sociais comunitarios especializados.

c) Servizos sociais comunitarios específicos. 

7. Segundo o que se establece no artigo 24 da Lei 13/2008, do 3 de decembro, de Servizos Sociais de Galicia, no ámbito dos servizos sociais comunitarios asignarase a cada persoa que acceda ao sistema un ou unha profesional de referencia. Indique cal destas afirmacións é falsa: 

a) A persoa profesional de referencia será un traballador ou traballadora social dos servizos sociais comunitarios, sen prexuízo da designación para estes efectos doutro profesional do equipo cando así se xustifique polas características da intervención que se debe realizar en cada caso. 

b) Dacordo coas dispoñibilidades dos servizos sociais comunitarios, a persoa usuaria poderá solicitar de maneira motivada o cambio de profesional de referencia. 
c) A persoa profesional de referencia terá ao seu cargo o expediente social básico ao que fai referencia o artigo 16 da presente lei. 

8. Cal dos seguintes non é un principio xeral dos servizos sociais, segundo a Lei 13/2008, do 3 de decembro, de Servizos Sociais de Galicia 

a) Descentralización e proximidade.

b) Economía, eficacia e eficiencia.

c) Desequilibrio territorial.
9. A Lei 13/2008, do 3 de decembro, de Servizos Sociais de Galicia, establece unha estrutura básica dos Servizos Sociais: 

a) Servizos sociais comunitarios e servizos sociais específicos. Os servizos sociais comunitarios comprenden, a súa vez, dúas modalidades: servizos sociais comunitarios básicos e servizos sociais comunitarios especializados.

b) Servizos sociais comunitarios e servizos sociais especializados. Os servizos sociais comunitarios comprenden, a súa vez, dúas modalidades: servizos sociais comunitarios básicos e servizos sociais comunitarios específicos.
c) Servizos sociais comunitarios e servizos sociais non comunitarios. Os servizos sociais comunitarios comprenden, á súa vez, dúas modalidades: servizos sociais comunitarios básicos e servizos sociais comunitarios especializados. 

10. Segundo o artigo 21 da Lei 13/2008, do 3 de decembro, de Servizos Sociais de Galicia, teñen a consideración de prestacións económicas do sistema galego de servizos sociais: 

a) As rendas de inclusión municipal.

b) A libranza vinculada á adquisición de servizos de atención a persoas en situación de discapacidade.

c) As prestacións para coidados na contorna familiar de menores de tres anos con discapacidade grave.
11. Segundo a Lei 39/2006, do 14 de decembro, de Promoción da Autonomía Persoal e Atención ás persoas en situación de dependencia: a situación de dependencia clasificarase nos seguintes graos: 

a) Grao I: Dependencia moderada, Grao II: Dependencia severa, Grao III: Gran dependencia, Grao IV: Invalidez absoluta.

b) Grao I: Dependencia moderada, Grao II: Dependencia severa, Grao III: Gran dependencia.
c) Grao I: Dependencia leve, Grao II: Dependencia grave, Grao III: Dependencia moi grave, Grao IV: Gran invalidez. 

12. A Lei 39/2006, do 14 de decembro de Promoción da Autonomía Persoal e Atención ás persoas en situación de dependencia define como “a atención prestada a persoas en situación de dependencia no seu domicilio, por persoas da familia ou do seu contorno, non vinculadas a un servizo de atención profesionalizada”: 

a) Coidados non profesionais.
b) Asistencia persoal. 

c) Asistencia individual. 

13. Segundo a Lei 39/2006, do 14 de decembro, de Promoción da Autonomía Persoal e Atención ás persoas en situación de dependencia, cando a persoa necesita axuda para realizar varias actividades básicas da vida diaria, polo menos unha vez ao día ou ten necesidades de apoio intermitente ou limitado para a súa autonomía persoal, a súa situación de dependencia clasificarase como: 

a) Dependencia leve.

b) Dependencia moderada.
c) Dependencia severa. 

14. Segundo a Lei 39/2006, do 14 de decembro, de Promoción da Autonomía Persoal e Atención ás persoas en situación de dependencia, é un requisito para ser titulares dos dereitos establecidos na citada lei: 

a) Residir en territorio español e facelo durante dous anos, dos cales un deberá ser inmediatamente anterior á data de presentación da solicitude.

b) Residir en territorio español e facelo durante cinco anos, dos cales dous deberán ser inmediatamente anteriores á data de presentación da solicitude.
c) Residir en territorio español e facelo durante dez anos, dos cales cinco deberán ser inmediatamente anteriores á data de presentación da solicitude. 

15. A Lei 39/2006, do 14 de decembro, de Promoción da Autonomía Persoal e Atención ás persoas en situación de dependencia, establece no art. 25 que o servizo de atención residencial será prestado por: 

a) As Administracións públicas en centros propios.

b) As Administracións públicas en centros propios e concertados.
c) As Administracións públicas e entidades do terceiro sector en centros propios e concertados. 

16. Segundo a Lei 39/2006, do 14 de decembro, de Promoción da Autonomía Persoal e Atención ás persoas en situación de dependencia a prestación económica do asistente persoal recoñecerase ás persoas en situación de dependencia en: 

a) Calquera dos seus Graos.
b) O Grao III e Grao II.

c) O Grao III e Grao II en calquera dos seus niveis. 

17. Segundo a Lei 39/2006, do 14 de decembro, de Promoción da Autonomía Persoal e Atención ás persoas en situación de dependencia as prestacións económicas: 

a) Serán incompatibles entre si e cos servizos do catálogo salvo cos servizos de prevención das situacións de dependencia, de promoción da autonomía persoal e de teleasistencia.
b) Serán compatibles cos servizos de prevención das situacións de dependencia, de promoción da autonomía persoal e de teleasistencia.

c) Serán compatibles entre si e cos servizos do catálogo salvo cos servizos de prevención das situacións de dependencia, de promoción da autonomía persoal e de teleasistencia.

18. Que significa "prestación económica vinculada ao servizo"? 

a) É un subsidio para coidadores familiares.

b) É unha axuda para contratar un servizo acreditado cando non hai acceso a un público ou concertado.
c) É unha compensación polo gasto en teleasistencia. 

19. Que elemento considera a Lei 39/2006, do 14 de decembro, de Promoción da Autonomía Persoal e Atención ás persoas en situación de dependencia ao determinar a capacidade económica dun solicitante? 

a) Soamente a renda anual.

b) Renda e patrimonio do solicitante.
c) Unicamente os ingresos do grupo familiar.

20. A historia social única electrónica é o conxunto de información e documentos en formato electrónico nos cales se conteñen os datos, as valoracións e as informacións de calquera tipo sobre a situación e a evolución da atención social das persoas usuarias do sistema galego de servizos sociais, segundo o establecido: 

a) No Decreto 177/1995, polo que se regula a tarxeta sanitaria de Galicia.

b) Na Lei 13/2008, de Servizos Sociais de Galicia.
c) Na Lei Orgánica 3/2018 de protección de datos de carácter persoal e garantía dos dereitos dixitais. 

21. Toda a información contida na historia social única electrónica estará vinculada: 

a) Cunha única persoa usuaria, cun único catálogo de entidades e cun único catálogo de servizos, programas e prestacións.
b) Con varias persoas usuarias, con varios catálogos de entidades e con varios catálogos de servizos, programas e prestacións.

c) Cunha única persoa usuaria e con varios catálogos de entidades, servizos, programas e prestacións. 

22. Os profesionais que, de acordo con as súas funcións, precisen acceder aos datos de módulos de especial custodia: 

a) Serán advertidos polo sistema HSUE desta circunstancia co fin de que indiquen o motivo de acceso.
b) Serán advertidos polo sistema HSUE desta circunstancia co fin de que se identifiquen.

c) Serán advertidos polo sistema HSUE desta circunstancia co fin de que indiquen o lugar desde o que se accede. 

23. No artigo 5 do Decreto 89/2016, establécese que o contido da HSUE deberá ser: 

a) Suficiente e adecuado.

b) Suficiente, adecuado, pertinente e necesario.
c) Suficiente e necesario. 

24. A quen corresponde a custodia da Historia Social Única Electrónica? 

a) Á Traballadora Social de referencia da persoa usuaria.

b) Á Concellería competente en materia de Servizos Sociais.

c) Á Administración Autonómica, a través da secretaría xeral técnica da consellería con competencias en materia de servizos sociais. 

25. Durante cantos anos debe conservarse a información na HSUE? 

a) A información e os documentos electrónicos serán conservados como mínimo durante un período de 5 anos.
b) A información e os documentos electrónicos serán conservados como mínimo durante un período de 2 anos.

c) A información e os documentos electrónicos serán conservados como mínimo durante un período de 1 anos. 

26. Segundo a Orde do 22 de Xaneiro de 2009 pola que se regula o servizo de axuda no fogar, as actividades de acompañamento, socialización e desenvolvemento de hábitos saudables son: 

a) Actividades de carácter básico.

b) Actividades de carácter complementario.
c) Actividades de carácter normalizador. 

27.- Segundo a Orde reguladora do Servizo de axuda no fogar, o persoal que presta atención directa nos domicilios das persoas usuarias, no caso de atender a persoas afectadas por déficit de autonomía: 

a) Deberá estar en posesión do certificado de profesionalidade de atención sociosanitaria en domicilios.

b) Deberá estar en posesión do título de formación profesional de grao medio de atención sociosanita ou equivalente, regulado no R.D. 496/2003.

c) Ambas son certas. 

28. Sinala a resposta incorrecta. A Orde do 22 de Xaneiro de 2009 pola que se regula o servizo de axuda no fogar, establece como obxectivos deste servizo: 

a) Mellorar a calidade de vida das persoas usuarias.

b) Evitar o voluntariado social profesionalizando o servizo.
c) Previr situacións de dependencia ou exclusión social. 

29. Segundo o artigo 12 da Orde do 22 de Xaneiro de 2009 pola que se regula o servizo de axuda no fogar, o servizo estará coordinado por persoal técnico con cualificación mínima de diplomatura universitaria na área de servizos sociais, no caso de que o número de persoas usuarias sexa menor a 50, o persoal técnico mínimo esixible será: 

a) 0,2 profesionais en cómputo de xornada completa por persoa usuaria.

b) 0,02 profesionais en cómputo de xornada completa por persoa usuaria.
c) 1 técnico titulado a xornada completa. 

30. Segundo o artigo 8 da Orde do 22 de Xaneiro de 2009 pola que se regula o servizo de axuda no fogar, serán causas da extinción do servizo: 

a) Falta reiterada do pago do servizo.
b) Ausencia temporal do domicilio por un máximo de tres meses.

c) Modificación temporal das causas que motivaron a necesidade do servizo.

31. Segundo a Lei Orgánica 3/2007, para a igualdade efectiva de mulleres e homes, cando se considera discriminación directa por razón de sexo? 

a) Cando se dá un trato diferente a mulleres e homes sen xustificación obxectiva.
b) Cando hai unha desproporción estatística entre sexos.

c) Cando se aplica unha política de conciliación. 

32. Que se entende por discriminación indirecta segundo a Lei Orgánica 3/2007, para a igualdade efectiva de mulleres e homes ? 

a) A que se produce en espazos públicos.

b) Aquela que se manifesta de forma violenta.

c) A que aparentemente é neutra pero prexudica a un sexo. 

33. De acordo con a Lei Orgánica 3/2007, para a igualdade efectiva de mulleres e homes, a discriminación por embarazo ou maternidade, constitúe unha: 

a) Discriminación indirecta por razón de sexo.

b) Discriminación directa por razón de sexo.
c) Acoso por razón de sexo. 

34. Cal dos seguintes principios non figura entre os que rexen a interpretación e aplicación da Lei Orgánica 3/2007, para a igualdade efectiva de mulleres e homes: 

a) Eliminación de estereotipos de xénero.

b) Protección integral fronte á violencia de xénero.
c) Igualdade de trato e oportunidades entre mulleres e homes. 

35. Que establece a Lei Orgánica 3/2007, para a igualdade efectiva de mulleres e homes, respecto da composición dos órganos colexiados das administracións públicas: 

a) Deben incluír polo menos un 25% de mulleres.

b) Deben procurar unha presenza equilibrada de mulleres e homes.
c) Deben garantir a paridade numérica exacta. 

36. Segundo a norma estatal de referencia en materia de medidas de protección integral contra a violencia de xénero: 

a) As vítimas de violencia de xénero teñen dereito a recibir asesoramento xurídico gratuíto no momento inmediatamente previo á interposición da orde de protección.

b) As vítimas de violencia de xénero teñen dereito á defensa e representación gratuítas por avogado e procurador en todos os procesos e procedementos administrativos que teñan causa directa ou indirecta na violencia padecida.

c) As respostas a e b son correctas. 

37. Cal destas medidas atópase recollida na Lei Orgánica 1/2004 do 28 de decembro de medidas para a protección integral contra a violencia de xénero: 

a) Prestación periódica para mulleres que sofren violencia de xénero. 

b) Procedemento abreviado para a percepción da renda de integración social de Galicia. 

c) Axuda de pago único de contía equivalente ao importe de 6,12,18 ou 24 mensualidades do subsidio por desemprego en función das circunstancias. 

38. Segundo a Lei Orgánica 1/2004 do 28 de decembro de Medidas para a Protección Integral contra a Violencia de Xénero, a violencia de xénero exércese: 

a) En calquera relación interpersoal violenta.

b) Entre persoas casadas e de distinto sexo.

c) Por homes sobre mulleres en relacións de afectividade.
39. Segundo o artigo 24 da Lei Orgánica 1/2004 do 28 de decembro de Medidas para a Protección Integral contra a Violencia de Xénero, a funcionaria vítima de violencia de xénero terá dereito a: 

a) Á redución ou á reordenación do seu tempo de traballo e á mobilidade xeográfica exclusivamente.

b) Á redución ou á reordenación do seu tempo de traballo, á mobilidade xeográfica e á excedencia nos termos que se determinen na súa lexislación específica.
c) Á reduccion do seu tempo de traballo e á excedencia coas excepcións previstas na súa lexislación específica. 

40. Segundo o disposto no artigo 18 da Lei Orgánica 1/2004 do 28 de decembro de Medidas para a Protección Integral contra a Violencia de Xénero, é un dereito das mulleres vítimas de violencia de xénero:

a) Dereito ao ingreso residencial externo.

b) Dereito ao baleirado dixital.

c) Dereito á información.
RESERVA 

1. A Lei 13/2008, do 3 de decembro, de Servizos Sociais de Galicia, establece que as intervencións, os programas, os servizos e as prestacións do catálogo de servizos sociais poderán ser: 

a) Esenciais ou normalizadoras.
b) Naturais ou normalizadoras.

c) Esenciais e integradoras. 

2. Segundo a Orde do 22 de Xaneiro de 2009 pola que se regula o servizo de axuda no fogar, “o control do réxime alimentario” é unha:

 a) Atención de carácter doméstico.

 b) Atención de carácter persoal na realización das actividades básicas da vida diaria.
 c) Atención de carácter persoal na realización de actividades cotiás. 

3. Segundo o artigo 5 da Lei Orgánica 1/2004 do 28 de decembro de Medidas para a Protección Integral contra a Violencia de Xénero, en casos de violencia de xénero: 

a) As administracións competentes deberán prever a escolarización inmediata dos fillos/as afectados por un cambio de residencia derivada de actos de violencia de xénero. 

b) As administracións competentes poderán prever a escolarización inmediata dos fillos/as afectados por un cambio de residencia derivada de actos de violencia de xénero.

c) As administracións competentes non preven medidas para a escolarización inmediata dos fillos/as afectados por un cambio de residencia derivada de actos de violencia de xénero.

